Հ ի մ ն ա վ ո ր ու մ

«Հայաստանի Հանրապետության Ֆինանսների նախարարության <<Կարողությունների զարգացում արտաբյուջետային միջոցների հաշվին>> ծրագրի  արտաբյուջետային հաշվի միջոցների ծախսման 2013 թվականի նախահաշիվը հաստատելու, Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ և  լրացումներ կատարելու մասին»  ՀՀ կառավարության որոշման ընդունման անհրաժեշտության վերաբերյալ

ՀՀ կառավարության վերը նշված որոշման նախագծի ընդունման անհրաժեշտությունը պայմանավորված է.
ԱՄՆ Միջազգային Զարգացման Գործակալության կողմից տրամադրվող դրամաշնորհային միջոցների հաշվին Հայաստանի Հանրապետության ֆինանսների նախարարության, մարդկային և ինստիտուցիոնալ կարողությունների զարգացման և «Աուդիտ և հաշվապահություն» մասնագիտության վերահսկման բարելավման ծրագրի իրականացման նպատակով:
Ծրագրի համար նախատեսված ընդհանուր գումարը կազմում է 500 հազ. ԱՄՆ դոլար, որից մոտավորապես 115 հազ. ԱՄՆ դոլարի աշխատանքները նախատեսվում են իրականացնել 2013թ.-ի ընթացքում:
ՀՀ ֆինանսների նախարարության արտաբյուջետային հաշիվը բացվել է ՀՀ կառավարության 2013թ. օգոստոսի 1-ի «Հայաստանի Հանրապետության ֆինանսների նախարարությանն արտաբյուջետային միջոցների բանկային հաշիվ բացելու թույլտվություն տալու մասին» N823-Ա որոշմամբ և հաշվի մնացորդը այս պահի դրությամբ զրո է:
Համաձայն ՀՀ կառավարության 1999 թվականի հունիսի 10-ի «Հայաստանի Հանրապետության բյուջետային հիմնարկների արտաբյուջետային միջոցների սպասարկման, հաշվառման և վերահսկողության կարգը հաստատելու մասին» N 404 որոշման, Հայաստանի Հանրապետության նախարարությունների, գերատեսչությունների և պետական կառավարման տարածքային մարմինների արտաբյուջետային միջոցների նախահաշիվները և գնումների անվանացանկը նշված մարմինների ներկայացմամբ հաստատվում են Հայաստանի Հանրապետության կառավարության կողմից: Նախահաշիվների ցուցանիշներն օրենքով սահմանված կարգով ներառվում են տվյալ տարվա պետական բյուջեում:
Նախագծի Հավելված N7-ում բանակցային ընթացակարգ առանց գնումների հայտարարությունը նախապես հրապարակելու գնման ձևի կիրառման հիմքը «Գնումների մասին» ՀՀ օրենքի 20-րդ հոդվածի 5-րդ կետի 1)-ին ենթակետով սահմանված դրույթն է:
Տ ե ղ ե կ ա ն ք
<<Հայաստանի Հանրապետության ֆինանսների նախարարության <<Կարողությունների զարգացում արտաբյուջետային միջոցների հաշվին>> արտաբյուջետային հաշվի միջոցների ծախսման 2013 թվականի նախահաշիվը հաստատելու, Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ և  լրացումներ կատարելու մասին>>  ՀՀ կառավարության որոշման ընդունման կապակցությամբ այլ իրավական ակտերում փոփոխության անհրաժեշտության մասին
ՀՀ կառավարության վերը նշված որոշման ընդունումը այլ իրավական ակտերի ընդունման կամ իրավական ակտերում փոփոխություններ կատարելու անհրաժեշտություն չի առաջացնում:

Տ ե ղ ե կ ա ն ք
<<Հայաստանի Հանրապետության ֆինանսների նախարարության <<Կարողությունների զարգացում արտաբյուջետային միջոցների հաշվին>> արտաբյուջետային հաշվի միջոցների ծախսման 2013 թվականի նախահաշիվը հաստատելու, Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ և  լրացումներ կատարելու մասին>>  ՀՀ կառավարության որոշման ընդունման կապակցությամբ պետա​կան բյուջեի եկամուտ​ներում և ծախսերում փոփոխություններ նախատեսելու մասին
ՀՀ կառավարության վերը նշված որոշման ընդունումը պետա​կան բյուջեի մուտքերում և ելքերում   առաջացնում է համապատասխանաբար 47100.0 հազ. դրամի ավելացում:
